
CRIS PAVÓN  
DO DIXITAL AO PAPEL
A autora de Limiar de 
conciencia reflexiona sobre 
redes e literatura. 4-5

Esta semana, da man do 
Colectivo XEA, coñeceremos o 
máis fondo da ría de Vigo. 9

SAÍÑAS DO ULLÓ ROTEIRO

S
G

C
ol

ec
tiv

o 
XE

A

O Festival Internacional de Xardíns, aberto até 31 de outubro, ofrece 
as obras de 11 paisaxistas e foi visitado xa por 33.000 persoas. 2-3

EROS NO XARDÍN ALLARIZ



extenuante. O conto ten outra 
autonomía, e penso que se 
podes condensar unha historia 
nun relato para que vas escribir 
unha novela. O cambio, por 
outra parte, non é tanto: parte 
de Limiar de conciencia tamén 
está composto de relatos 
fiados. En certo sentido, 
tamén hai un fío condutor 
entre os contos deste libro que 
é o da memoria, tocando o 
tema desde diferentes pólas, 
pode que algunhas cunha 
perspectiva máis convencional 
que outras.

Que opinas desa 
micronarrativa que está 
aparecendo vinculada ás 
redes sociais? Cres que 
ten futuro ou é unha moda 
pasaxeira?
En realidade non é máis que 
outra forma de facer aforismos, 
contar anécdotas... É certo que 
agora hai a posibilidade dunha 
resposta, e tamén dunha 
crítica inmediata. E porén, se 
abstraemos o que achega o 
hipervínculo, tampouco hai 
tanta novidade nesas prácticas 
como forma literaria.

A hipertextualidade 
tamén é algo que pode 
relacionarse con Limiar 

de conciencia.
En realidade é algo moi antigo. 
Podemos falar de Rayuela e 
mesmo de exemplos anteriores, 
tamén do emprego da cita e 
outras formas de referencia. 
O que acontece agora é que 
hai un soporte baseado na 
web que o magnifica e que 
parece recrear a Biblioteca 
Universal de Borges no mundo 
real. E, porén, o concepto 
tampouco é tan novidoso, 
aínda que vivimos o salto do 
concepto á práctica. Cando 
existe un concepto e de súpeto 
podes materializalo ou levalo 
máis lonxe pode ser algo 
revolucionario. E así é, coa 
aparición da web o mundo 
textual mudou para non volver 
ser o mesmo. Os formatos de 
libros que seguimos mantendo 
son arcaísmos. Como en todas 
as revolucións, algunhas 
cousas van quedando, unhas 
mutan e outras non.

”C ris Pavón (A Coruña, 1962) 

é unha autora do norte 
transplantada con ben en 
Vigo, onde traballa como 

profesora de informática. Se cadra 
por iso comezamos a falar das 
hortas urbanas que resisten na 
parte de atrás dalgunhas casas da 
cidade máis grande do país. Da 
imposibilidade de desruralizar 
Vigo e da oportunidade perdida 
que é esquecer esa parte da súa 
natureza. Pavón parece moverse 
constantemente nesa prospección 
que permite a existencia nas 
marxes e nas identidades 
combinadas. Após un longo 
proceso, a que fora a súa primeira 
novela, Limiar de conciencia, 
viu a luz en 2017 da man de Urco 
Editora. Pero o tempo intermedio 
non foi perdido, no 2014 saía na 
mesma editora Sangue 12 e ese 
mesmo ano gañaba o premio 
Carvalho Calero co libro de relatos 
A orixe perdida das especies 
(Laiovento, 2015).

Para o que é máis habitual, 
comezas a publicar bastante 
tarde.
Os meus comezos son entre os 
39 ou 40 anos, aínda que antes 
escribira letras de cancións e 
gañei algúns premios de relato. 
Escribía sen ningún ánimo de 
publicar, pero nun momento de 
crise persoal, falta de alicientes 
externos, decido dar un xiro 
introspectivo á miña vida, e 
é cando penso en recluírme e 
escribir unha novela. Todo isto 
sen ter nada claro se ía ser capaz 
de facela ou como a ía publicar. É 
preciso un certo valor para encarar 
o proceso de escribir e desbotar, 
ese momento no que volves sobre 
o lido e non cumpre xa as túas 
expectativas. Se cadra por iso 
decidín facelo tan tarde, cando 
me sentía con forzas. E aprendín 
moito: do proceso da escrita, 
pero tamén da documentación 
sobre cousas que sempre me 
interesaran, como a teoría 
literaria ou a antropoloxía. Diría 
que aprendín a escribir con esa 
primeira novela que é Limiar de 
conciencia.

Unha novela coa que probas 
sorte en varios premios 
literarios.
Si, e mesmo cheguei a tela en 

algúns, aínda que iso me trouxo 
máis frustración que outra 
cousa. Fun finalista dun Premio 
Xerais, e púxenme en contacto 
coa editorial que a gabou moito 
e que, en principio, parecía 
interesada na súa publicación. 
Porén, o proceso foise diluíndo 
entre adiamentos e silencios, 
e finalmente quedou en nada. 
Tamén fun finalista doutro 
premio xestionado por Galaxia, 
aínda que eles me dixeron axiña 
que non estaban interesados 
en publicala. Procurei outras 
alternativas, até que, cansa de 
enviar correos a editoras e recibir 
respostas amábeis pero sempre 
negativas, decidín colgala na rede 
á altura de 2012. Foi algo para o 
que me inspiraron iniciativas de 
edición na rede como A Regueifa 
ou Estaleiro Editora. Algún 
tempo despois, Urco Editora 
manifestoume o seu interese 
e aínda non hai un ano que 
apareceu en papel.

Dirías que chocaches coas 
principais editoriais galegas 
e as súas liñas de traballo?
Paréceme obvio: desde o 
momento no que empezo a 
presentala a premios e consigo 
publicala con Urco pasa case 
unha década. A pesar diso, penso 
que chocar non é a expresión. 
Cando chocas hai un estrondo. 
Eu fun ignorada. E xa sabía que 
non era unha novela para todos 
os públicos, pero tampouco a 
considero unha obra pechada e 
esixente.

O libro dixital non é o 
formato máis popular entre 
a edición galega. Pensas que 
hai algo de anti-tecnolóxico 
nesta postura?
Ter unha postura “anti” implica 
un certo grao de actividade para 
defendela. Penso que máis ben 
exercen unha actitude pasiva, 
ignorándoa, sen tela moito en 
conta, prestándolle máis atención 
aos devanceiros que ao mundo 
contemporáneo. Que non está 
mal, pero non serve mirar só 
cara a atrás. É algo que acontece 
tamén co contido das obras. 
Salvo autores estranxeiros moi 
recoñecidos non se considera que 
a ciencia ficción estea á altura 
doutros xéneros narrativos.

Mais é certo que agora Limiar 

de conciencia está editada 
en papel pero non ten unha 
versión electrónica, polo 
menos por parte de Urco.
Si, aínda que a miña versión segue 
na rede e segue sendo compartida. 
Penso que para eles sería unha 
aposta arriscada e un traballo a 
maiores. Respecto esa política 
da editora, aínda que creo que, 
partindo de que o libro físico e o 
dixital van convivir, a tendencia é 
que cada vez se imprima menos.

Como pensas que se trata 
o tema da tecnoloxía na 
literatura galega?
Hai autores moi combativos 
nese aspecto e moitos dos que 
tratan a cuestión fano nun ton 
apocalíptico, dende o medo e o 
alarmismo. Como se partisen da 
base de que cousas como a rede 
nos afastan das esencias, ou que 
a tecnoloxía non marca un bo 
camiño. Ou como se defender 
unha postura ecolóxica implicase 
estar contra a tecnoloxía, en lugar 
de aproveitala como ferramenta 
para mellorar as cousas. Teño que 
dicir que é algo que noto sobre 
todo en autores, e algo menos 
na escrita feita por mulleres. 
E, porén, penso que hai unha 
perspectiva na que si debemos 
estar alerta, o capitalismo 
tecnificado é unha ameaza 
crecente, como demostran os seus 
ataques á nosa privacidade ou a 
acumulación de poder nunhas 
poucas empresas. Pero é algo para 
combater e sobre o que debater, 
non pode ser unha escusa para 
volver ao pergameo. No fondo, o 
problema segue a ser o sistema 
económico. Sería distinto sen 
as armas que emprega? Non 
o sei, pero o tempo no que 
esas ferramentas tecnolóxicas 
non existían xa non é o tempo 
no que vivimos. Apostar polo 
rexeitamento non serve de nada, 
hai que crear alternativas. Por 
exemplo, as mesmas ferramentas 
que permiten un control social 
aterrador tamén servirían para 
apostar pola xestión colectiva.

Limiar de conciencia 
formula a posibilidade de que 
unha computadora escriba 
narrativa. En Sangue 12 volve 
a aparecer a informática e as 

época e un grande interese pola 
ciencia e as matemáticas, en parte 
inspirado pola súa nai. Non só 
comprendeu o proxecto, senón 
que conseguiu entrever até onde 
podían chegar aquelas máquinas. 
É unha figura realmente singular, 
entre outras cousas, pola súa 
condición de muller naquela 
época. Por outra parte, era filla 
de Lord Byron e iso marca unha 
relación profunda coa literatura 
daquel tempo. Para alguén que 
vivía na época do grande éxito 
de Frankenstein, a perspectiva 
tecnolóxica tiña que ser algo moi 
atractivo. A verdade é que me 
gustou moito partir a historia de 
aí, explorar a súa biografía e a 
doutras persoas da época.

Ada Lovelace é un dos 
referentes femininos en 
ciencia e tecnoloxía que se 
consideran vitais para que 
as nenas e rapazas poidan 
achegarse a ese eido. Como 
ves esa cuestión? Cres que 
escasean ese tipo de figuras?
Vexo que non, por moitas 
iniciativas que se perciben pola 
rede. Hai páxinas de efemérides 
como Mujeres con ciencia nas que 
abundan referentes femininos 
con traxectorias destacábeis en 

novas tecnoloxías. Como 
foi a túa experiencia con 
esa segunda novela?
Pois tamén probei sorte en 
varios premios, aínda que coa 
experiencia previa imaxinaba 
que non ía estar no gusto dos 
xurados. Por sorte foi ben 
recibida por Urco, e penso 
que tamén polo público. Estou 
contenta da súa acollida e 
creo que eles tamén quedaron 
satisfeitos coas vendas.

É unha novela que mestura 
tres temas que se sitúan 
habitualmente nas marxes, 
especialmente no que 
respecta á literatura 
galega. A tecnoloxía, a 
sexualidade e unha veta 
gótica.
Seguramente a veta gótica 
fose a máis estraña para 
min, tirei dese fío porque 
era axeitado para a historia. 
Tamén considero que hai 
outros relevantes dentro da 
obra: o feminismo, os roles das 
mulleres, a menstruación... 
son temas que apostaban por 
unha certa transgresión. Pensar 
que ao mellor non consegues 
publicar dáche tamén unha 
gran liberdade. Outro aspecto 

transgresor é tamén o feito 
de estar protagonizada 
por adolescentas, quixen 
centrarme nesa fase vital 
porque cada vez me quedaba 
máis lonxe e quería facelo 
antes de que a distancia fose 
excesiva. A adolescencia é 
unha época da vida complexa, 
chea de decisións, é o último 
grande cambio físico que 
experimentamos, algo que 
a relaciona coa figura do 
monstro. Tamén é unha 
revolución da que non tes 
control, unha aventura que 
non se repite, aínda que 
despois decidas vivir unha 
vida aventureira como persoa 
adulta. A pesar disto non 
imaxinei a obra como unha 
novela xuvenil, aínda que á 
editora lle pareceu interesante 
abeirala ao xénero.

Nela aparece tamén a 
figura de Ada Lovelace, 
a primeira persoa que 
escribiu código de 
programación.
Fíxoo para a máquina analítica 
de Babbage, que estaba en 
proxecto pero que non chegou 
a construírse. Tiña unha 
visión moi avanzada para a 

moitas disciplinas diferentes. 
Se cadra o que falta é dalas a 
coñecer, é evidente que non 
se fan visíbeis porque até non 
hai moito as educacións e os 
patróns vitais para cada xénero 
eran tan diferentes que era case 
heroico que alguén escapase 
a eles. Aínda a día de hoxe 
seguir ese camiño é un reto 
para as adolescentas, dende a 
miña profesión veño notando 
nos últimos anos que baixou o 
ratio de mulleres e que segue 
habendo moitos obstáculos. 

Publicaches tamén o libro 
de relatos A orixe perdida 

das especies, após gañar 
o premio Carvalho Calero 
do Concello de Ferrol. 
Son contos tamén cunha 
tendencia moi marcada 
cara á ciencia ficción. Como 
se vive o cambio de xénero 
entre o relato curto e a 
novela?
Sempre me gustou escribir 
relatos, con eles gañei os meus 
primeiros premios e son algo 
ao que me gustaría dedicar 
máis tempo. Tamén penso que 
a novela se constrúe moitas 
veces nun proceso excepcional 
que ademais acostuma ser 

EN PRIMEIRA PERSOA  O TAPIZ HUICHOL
Se ten que elixir un símbolo, Cris Pavón decántase 
polo tapiz huichol, obra do pobo indíxena 
homónimo: “Tróuxeno de México hai moitos 
anos. Representa o Big Bang. En realidade, a orixe 
do mundo a través dun sacrificio, segundo a súa 
mitoloxía, pero para o caso pode ser o mesmo. Na 
súa base, gústame adiviñar a silueta de tres vellas 
facendo unha queimada primixenia.

“COAS WEBS O MUNDO 
TEXTUAL MUDOU PARA NON 
VOLVER A SER O MESMO”

C omo ve o porvir da 
Galiza unha persoa 

que escribe tanto sobre 
o futuro? 
Temos o rural bastante 
perto e gustaríame que 
non desaparecese. Que 
fose posíbel conectar as 
avantaxes da tecnoloxía 
coa súa mellora, sobre todo 
en canto a comunicacións, 
infraestruturas, sanidade... 
Non creo que as nosas 
cidades sexan aberrantes, 
pero penso que moita xente 
iría ou ficaría no campo 
se soubese que alí se pode 
vivir mellor. A xente escapa 
porque é moi difícil manter 
as explotacións. Vexo 
moitas veces un anuncio 
que di “Ruralízate”, pero 
cando o fas cáenche paus, 
hai unha tendencia a 
desruralizarnos. E con iso 
pérdese moito máis que 
a simple infraestrutura, 
que se pode recuperar, 
perdemos tamén o saber. 
E penso que a tecnoloxía 
podería xogar un papel 
importante detendo ese 
proceso.

“GUSTARÍAME CONECTAR AS 
AVANTAXES DA TECNOLOXÍA COA 
MELLORA DO MEDIO RURAL”



extenuante. O conto ten outra 
autonomía, e penso que se 
podes condensar unha historia 
nun relato para que vas escribir 
unha novela. O cambio, por 
outra parte, non é tanto: parte 
de Limiar de conciencia tamén 
está composto de relatos 
fiados. En certo sentido, 
tamén hai un fío condutor 
entre os contos deste libro que 
é o da memoria, tocando o 
tema desde diferentes pólas, 
pode que algunhas cunha 
perspectiva máis convencional 
que outras.

Que opinas desa 
micronarrativa que está 
aparecendo vinculada ás 
redes sociais? Cres que 
ten futuro ou é unha moda 
pasaxeira?
En realidade non é máis que 
outra forma de facer aforismos, 
contar anécdotas... É certo que 
agora hai a posibilidade dunha 
resposta, e tamén dunha 
crítica inmediata. E porén, se 
abstraemos o que achega o 
hipervínculo, tampouco hai 
tanta novidade nesas prácticas 
como forma literaria.

A hipertextualidade 
tamén é algo que pode 
relacionarse con Limiar 

de conciencia.
En realidade é algo moi antigo. 
Podemos falar de Rayuela e 
mesmo de exemplos anteriores, 
tamén do emprego da cita e 
outras formas de referencia. 
O que acontece agora é que 
hai un soporte baseado na 
web que o magnifica e que 
parece recrear a Biblioteca 
Universal de Borges no mundo 
real. E, porén, o concepto 
tampouco é tan novidoso, 
aínda que vivimos o salto do 
concepto á práctica. Cando 
existe un concepto e de súpeto 
podes materializalo ou levalo 
máis lonxe pode ser algo 
revolucionario. E así é, coa 
aparición da web o mundo 
textual mudou para non volver 
ser o mesmo. Os formatos de 
libros que seguimos mantendo 
son arcaísmos. Como en todas 
as revolucións, algunhas 
cousas van quedando, unhas 
mutan e outras non.

”C ris Pavón (A Coruña, 1962) 

é unha autora do norte 
transplantada con ben en 
Vigo, onde traballa como 

profesora de informática. Se cadra 
por iso comezamos a falar das 
hortas urbanas que resisten na 
parte de atrás dalgunhas casas da 
cidade máis grande do país. Da 
imposibilidade de desruralizar 
Vigo e da oportunidade perdida 
que é esquecer esa parte da súa 
natureza. Pavón parece moverse 
constantemente nesa prospección 
que permite a existencia nas 
marxes e nas identidades 
combinadas. Após un longo 
proceso, a que fora a súa primeira 
novela, Limiar de conciencia, 
viu a luz en 2017 da man de Urco 
Editora. Pero o tempo intermedio 
non foi perdido, no 2014 saía na 
mesma editora Sangue 12 e ese 
mesmo ano gañaba o premio 
Carvalho Calero co libro de relatos 
A orixe perdida das especies 
(Laiovento, 2015).

Para o que é máis habitual, 
comezas a publicar bastante 
tarde.
Os meus comezos son entre os 
39 ou 40 anos, aínda que antes 
escribira letras de cancións e 
gañei algúns premios de relato. 
Escribía sen ningún ánimo de 
publicar, pero nun momento de 
crise persoal, falta de alicientes 
externos, decido dar un xiro 
introspectivo á miña vida, e 
é cando penso en recluírme e 
escribir unha novela. Todo isto 
sen ter nada claro se ía ser capaz 
de facela ou como a ía publicar. É 
preciso un certo valor para encarar 
o proceso de escribir e desbotar, 
ese momento no que volves sobre 
o lido e non cumpre xa as túas 
expectativas. Se cadra por iso 
decidín facelo tan tarde, cando 
me sentía con forzas. E aprendín 
moito: do proceso da escrita, 
pero tamén da documentación 
sobre cousas que sempre me 
interesaran, como a teoría 
literaria ou a antropoloxía. Diría 
que aprendín a escribir con esa 
primeira novela que é Limiar de 
conciencia.

Unha novela coa que probas 
sorte en varios premios 
literarios.
Si, e mesmo cheguei a tela en 

algúns, aínda que iso me trouxo 
máis frustración que outra 
cousa. Fun finalista dun Premio 
Xerais, e púxenme en contacto 
coa editorial que a gabou moito 
e que, en principio, parecía 
interesada na súa publicación. 
Porén, o proceso foise diluíndo 
entre adiamentos e silencios, 
e finalmente quedou en nada. 
Tamén fun finalista doutro 
premio xestionado por Galaxia, 
aínda que eles me dixeron axiña 
que non estaban interesados 
en publicala. Procurei outras 
alternativas, até que, cansa de 
enviar correos a editoras e recibir 
respostas amábeis pero sempre 
negativas, decidín colgala na rede 
á altura de 2012. Foi algo para o 
que me inspiraron iniciativas de 
edición na rede como A Regueifa 
ou Estaleiro Editora. Algún 
tempo despois, Urco Editora 
manifestoume o seu interese 
e aínda non hai un ano que 
apareceu en papel.

Dirías que chocaches coas 
principais editoriais galegas 
e as súas liñas de traballo?
Paréceme obvio: desde o 
momento no que empezo a 
presentala a premios e consigo 
publicala con Urco pasa case 
unha década. A pesar diso, penso 
que chocar non é a expresión. 
Cando chocas hai un estrondo. 
Eu fun ignorada. E xa sabía que 
non era unha novela para todos 
os públicos, pero tampouco a 
considero unha obra pechada e 
esixente.

O libro dixital non é o 
formato máis popular entre 
a edición galega. Pensas que 
hai algo de anti-tecnolóxico 
nesta postura?
Ter unha postura “anti” implica 
un certo grao de actividade para 
defendela. Penso que máis ben 
exercen unha actitude pasiva, 
ignorándoa, sen tela moito en 
conta, prestándolle máis atención 
aos devanceiros que ao mundo 
contemporáneo. Que non está 
mal, pero non serve mirar só 
cara a atrás. É algo que acontece 
tamén co contido das obras. 
Salvo autores estranxeiros moi 
recoñecidos non se considera que 
a ciencia ficción estea á altura 
doutros xéneros narrativos.

Mais é certo que agora Limiar 

de conciencia está editada 
en papel pero non ten unha 
versión electrónica, polo 
menos por parte de Urco.
Si, aínda que a miña versión segue 
na rede e segue sendo compartida. 
Penso que para eles sería unha 
aposta arriscada e un traballo a 
maiores. Respecto esa política 
da editora, aínda que creo que, 
partindo de que o libro físico e o 
dixital van convivir, a tendencia é 
que cada vez se imprima menos.

Como pensas que se trata 
o tema da tecnoloxía na 
literatura galega?
Hai autores moi combativos 
nese aspecto e moitos dos que 
tratan a cuestión fano nun ton 
apocalíptico, dende o medo e o 
alarmismo. Como se partisen da 
base de que cousas como a rede 
nos afastan das esencias, ou que 
a tecnoloxía non marca un bo 
camiño. Ou como se defender 
unha postura ecolóxica implicase 
estar contra a tecnoloxía, en lugar 
de aproveitala como ferramenta 
para mellorar as cousas. Teño que 
dicir que é algo que noto sobre 
todo en autores, e algo menos 
na escrita feita por mulleres. 
E, porén, penso que hai unha 
perspectiva na que si debemos 
estar alerta, o capitalismo 
tecnificado é unha ameaza 
crecente, como demostran os seus 
ataques á nosa privacidade ou a 
acumulación de poder nunhas 
poucas empresas. Pero é algo para 
combater e sobre o que debater, 
non pode ser unha escusa para 
volver ao pergameo. No fondo, o 
problema segue a ser o sistema 
económico. Sería distinto sen 
as armas que emprega? Non 
o sei, pero o tempo no que 
esas ferramentas tecnolóxicas 
non existían xa non é o tempo 
no que vivimos. Apostar polo 
rexeitamento non serve de nada, 
hai que crear alternativas. Por 
exemplo, as mesmas ferramentas 
que permiten un control social 
aterrador tamén servirían para 
apostar pola xestión colectiva.

Limiar de conciencia 
formula a posibilidade de que 
unha computadora escriba 
narrativa. En Sangue 12 volve 
a aparecer a informática e as 

época e un grande interese pola 
ciencia e as matemáticas, en parte 
inspirado pola súa nai. Non só 
comprendeu o proxecto, senón 
que conseguiu entrever até onde 
podían chegar aquelas máquinas. 
É unha figura realmente singular, 
entre outras cousas, pola súa 
condición de muller naquela 
época. Por outra parte, era filla 
de Lord Byron e iso marca unha 
relación profunda coa literatura 
daquel tempo. Para alguén que 
vivía na época do grande éxito 
de Frankenstein, a perspectiva 
tecnolóxica tiña que ser algo moi 
atractivo. A verdade é que me 
gustou moito partir a historia de 
aí, explorar a súa biografía e a 
doutras persoas da época.

Ada Lovelace é un dos 
referentes femininos en 
ciencia e tecnoloxía que se 
consideran vitais para que 
as nenas e rapazas poidan 
achegarse a ese eido. Como 
ves esa cuestión? Cres que 
escasean ese tipo de figuras?
Vexo que non, por moitas 
iniciativas que se perciben pola 
rede. Hai páxinas de efemérides 
como Mujeres con ciencia nas que 
abundan referentes femininos 
con traxectorias destacábeis en 

novas tecnoloxías. Como 
foi a túa experiencia con 
esa segunda novela?
Pois tamén probei sorte en 
varios premios, aínda que coa 
experiencia previa imaxinaba 
que non ía estar no gusto dos 
xurados. Por sorte foi ben 
recibida por Urco, e penso 
que tamén polo público. Estou 
contenta da súa acollida e 
creo que eles tamén quedaron 
satisfeitos coas vendas.

É unha novela que mestura 
tres temas que se sitúan 
habitualmente nas marxes, 
especialmente no que 
respecta á literatura 
galega. A tecnoloxía, a 
sexualidade e unha veta 
gótica.
Seguramente a veta gótica 
fose a máis estraña para 
min, tirei dese fío porque 
era axeitado para a historia. 
Tamén considero que hai 
outros relevantes dentro da 
obra: o feminismo, os roles das 
mulleres, a menstruación... 
son temas que apostaban por 
unha certa transgresión. Pensar 
que ao mellor non consegues 
publicar dáche tamén unha 
gran liberdade. Outro aspecto 

transgresor é tamén o feito 
de estar protagonizada 
por adolescentas, quixen 
centrarme nesa fase vital 
porque cada vez me quedaba 
máis lonxe e quería facelo 
antes de que a distancia fose 
excesiva. A adolescencia é 
unha época da vida complexa, 
chea de decisións, é o último 
grande cambio físico que 
experimentamos, algo que 
a relaciona coa figura do 
monstro. Tamén é unha 
revolución da que non tes 
control, unha aventura que 
non se repite, aínda que 
despois decidas vivir unha 
vida aventureira como persoa 
adulta. A pesar disto non 
imaxinei a obra como unha 
novela xuvenil, aínda que á 
editora lle pareceu interesante 
abeirala ao xénero.

Nela aparece tamén a 
figura de Ada Lovelace, 
a primeira persoa que 
escribiu código de 
programación.
Fíxoo para a máquina analítica 
de Babbage, que estaba en 
proxecto pero que non chegou 
a construírse. Tiña unha 
visión moi avanzada para a 

moitas disciplinas diferentes. 
Se cadra o que falta é dalas a 
coñecer, é evidente que non 
se fan visíbeis porque até non 
hai moito as educacións e os 
patróns vitais para cada xénero 
eran tan diferentes que era case 
heroico que alguén escapase 
a eles. Aínda a día de hoxe 
seguir ese camiño é un reto 
para as adolescentas, dende a 
miña profesión veño notando 
nos últimos anos que baixou o 
ratio de mulleres e que segue 
habendo moitos obstáculos. 

Publicaches tamén o libro 
de relatos A orixe perdida 

das especies, após gañar 
o premio Carvalho Calero 
do Concello de Ferrol. 
Son contos tamén cunha 
tendencia moi marcada 
cara á ciencia ficción. Como 
se vive o cambio de xénero 
entre o relato curto e a 
novela?
Sempre me gustou escribir 
relatos, con eles gañei os meus 
primeiros premios e son algo 
ao que me gustaría dedicar 
máis tempo. Tamén penso que 
a novela se constrúe moitas 
veces nun proceso excepcional 
que ademais acostuma ser 

EN PRIMEIRA PERSOA  O TAPIZ HUICHOL
Se ten que elixir un símbolo, Cris Pavón decántase 
polo tapiz huichol, obra do pobo indíxena 
homónimo: “Tróuxeno de México hai moitos 
anos. Representa o Big Bang. En realidade, a orixe 
do mundo a través dun sacrificio, segundo a súa 
mitoloxía, pero para o caso pode ser o mesmo. Na 
súa base, gústame adiviñar a silueta de tres vellas 
facendo unha queimada primixenia.

“COAS WEBS O MUNDO 
TEXTUAL MUDOU PARA NON 
VOLVER A SER O MESMO”

C omo ve o porvir da 
Galiza unha persoa 

que escribe tanto sobre 
o futuro? 
Temos o rural bastante 
perto e gustaríame que 
non desaparecese. Que 
fose posíbel conectar as 
avantaxes da tecnoloxía 
coa súa mellora, sobre todo 
en canto a comunicacións, 
infraestruturas, sanidade... 
Non creo que as nosas 
cidades sexan aberrantes, 
pero penso que moita xente 
iría ou ficaría no campo 
se soubese que alí se pode 
vivir mellor. A xente escapa 
porque é moi difícil manter 
as explotacións. Vexo 
moitas veces un anuncio 
que di “Ruralízate”, pero 
cando o fas cáenche paus, 
hai unha tendencia a 
desruralizarnos. E con iso 
pérdese moito máis que 
a simple infraestrutura, 
que se pode recuperar, 
perdemos tamén o saber. 
E penso que a tecnoloxía 
podería xogar un papel 
importante detendo ese 
proceso.

“GUSTARÍAME CONECTAR AS 
AVANTAXES DA TECNOLOXÍA COA 
MELLORA DO MEDIO RURAL”


